
 

Waqtii Dhibee daddarbaa COVID-19 keessa ACCESS kan ELLs fi  

Filannoo ACCESS kan  ELLs 

Muummee Barnoota Minnesota (MDE) dursa kan inni laatu waqtii qormaata kan Isteeta guutummaatti 

fayyummaa fi nageenya barattootaa fi kan hojjetootaa eeguu dha. Tokkoon tokkoon aanaa fi chaarterii mana 

barumsaa odeeffannoo MDE fi Departimentiin Fayyaa Minnesotaa (MDH) dhiheesse irratti hundaa’uudhaan of 

eeggannoo naannoo kan fayyummaa fi nageenyaa qopheessaniiru.  

ACCESS kan ELLs fi Filannoo ACCESS kan  ELLs jechuun maalii? 

ACCESS kan ELLs fi Filannoo ACCESS kan  ELLs kun ulaagaalee federaalaa fi seera tumamu kan  Isteetaa guutuuf 

kan gargaaru madaallii gahumsa afaan Ingilizii ti. Madaalliiwwan kunneenis barattoonni  warri afaan Ingilizii 

baratan,  akkaadaamii dandeettiiwwan afaanii kan dubbisuu, barreessuu, dhaggeeffachuu, fi dubbachuu 

ilaalchisee  yeroo isaan jijjiirama taasisan guddina isaanii hordofuuf kan gargaaru dha.  

Qorannoowwan kana maaliif dhiheessinaa?  

Qabxiiwwan ACCESS kan ELLs fi  Filannoon ACCESS kan  ELLs waa’ee misooma afaan Ingilizii ilaalchisee 

odeeffannoo kan maatiiwwanii  fi manneen barnootaa  fayyadu isaaniif dhiheessa.  Maatiiwwan, guddina  

mucaan isaanii guddachaa jiru deggeruu fi barnoota mucaa isaanii tumsuuf jecha mana baarnootaa waliin 

hirmaannaa taasisuuf qabxiiwwan sadarkaa gahumsaa fi ibsa kennaman gargaaramuu danda’u.  

Barsiisonnii fi manneen barnootaa,  qabxiiwwan  kana  gargaaramuudhaan, barataan afaan Ingilizii barachuu 

isaa, barnoota karoorsuuf, akkasumas  sagantaawwan guddina  afaan isaanii  gamaaggamuudhaan guddina 

barattootaatiif hordoffii taasisuu ni danda’u. Manneen barnootaas barataan tokko sagantaa  afaan Ingilizii 

keessaa ba’uuf gahumsa qabaachuu isaa adda baafachuuf qabxiiwwan kana gargaaramu.  

Qabxiiwwan qormaataa kan sadarkaa mana barumsaa fi kan aanaa kun safartuuwwan itti gaafatamummaa  kan 

federaalaa fi kan Isteetaa keessattis ni gargaaru. 

Barattoonni ACCESS fi Filannoo ACCESS kan bara barnootaa 2020-21 yoom 

fudhachuu danda’u?   

Barattoonni Amajji 25 fi Ebla 16, 2021 gidduutti qormaata fudhachuu danda’u.  



ACCESS fi Filannoon ACCESS kun akkamiin to’atamu?  

Barataan keessan sagantaa barnoota-fageenyaa keessa kan jiru yoo ta’e illee, ACCESS fi Filannoon ACCESS 

lamaanuu mana  barumsaa keessatti fudhatamuu qabu. Manni barumsaa keessan yeroo barataan keessan 

qormaataaf mana barumsaa keessa jirutti hordoffii  kan fayyaa fi kan nageenyaa mara ni taasisaaf. MDEn, MDH 

waliin ta’uudhaan akkamittiin meeshaalee qorannoo akka qulqulleessan, wal-irraa fageenya hawaasummaa 

mirkaneessuu, dhiheessii geejibaa fi kan soorataa dabalatee akka barbaachisummaa isaatti qajeelfama laateera.  

Barattoonni harki caalmaan ACCESS kana karaa online fudhatu, garuu barattoonni gahumsa qaban muraasni 

waraqaa qormaata kana  Kitaaba qormaataa keessaan  fudhatu.  Filannoo ACCESS -tiif, barsiisonni tokkoon 

tokkoon barataa waliin dhuunfaadhaan kitaaba waraqaa qormaataa  fayyadamuudhaan hojjetu.  

Manneen barnootaa keessatti tarkaanfii fayyaa fi nageenyaa kan akkamiitu 

fudhatamaa jiru?   

Manneen barnootaa kanneen qaamaan argamuun ykn moodelii hybrid barnoota-fageenyaatiin  hordofan kan 

isaan gargaaramaa jiran qajeelfama  MDE fi MDHn qophaa’an,  kan Safe Learning Plan for the 2020-21 School 

Year (Karoora Barnootaa Mijataa kan Bara Barnootaa 2020-21 tiif) jedhu keessa jiranii dha. Gamoo mana 

barnootaa keessa kan jiru namni kam iyyuu haguuggii fuulaa godhachuu fi wal irraa fageenya hawaasaa kabajuu 

qaba. Manneen barnootaa meeshaalee iddileedhaan  itti gargaaraman qulqulleessuu fi  bakteeriyaa irraa bilisa 

taasisuutu irraa eegama. Meeshaaleen qorannoo tokkoon tokkoon yeroo  fayyadamaatiin dura ni 

qulqulleeffamu. Manneen barnoota  lakkoofsa daawwattoota gamoo isaanii  daangessuudhaan barattoonni fi 

hojjetoonni hundinuu  mallattoo dhibee COVID-19  yoo qabaataniifis hordoffii taasisaa jiru. Namni mallattoo 

COVID-19 qabu kam iyyuu gamoo mana barumsaa keessa akka seenuuf hin hayyamamuuf.  

Manni barumsaa tokko yoo sagantaa barnoota fageenyaatiin kan hojjetu ta’e, pirotakoolii nageenyaa armaan 

olitti tarreeffaman kan hordofu ta’a.  

Waa’ee fayyummaa barataa ykn maatii kiyyaa kanan sodaadhuu fi gara 

mana barumsaa deemuudhaan akka qoramaniif fedha hin qabu yoon ta’e 

hoo?  

Barataan keessan yoo barnoota fageenyaa keessaa  kan baratu ta’ee fi  COVID-19  waliin kan walqabate sababa  

rakkoo fayyaa fi kan nageenyaatiif ammoo  mana barumsaatti akka qoratamuuf kan hin barbaanne ta’e,  ACCESS 

ykn  Filannoo  ACCESS  kana  fudhachuu hin danda’u.  Yoo barataan keessan kan hin qoratamne ta’e,  bara 

barnootaa kanatti sagantaa afaan Ingilizii barachuu kana keessaa ba’uuf carraa hin qabaatan. Yoo hin hirmaatan 

ta’e, barataa ykn maatii keessan irratti dhiibbaan geggeeffamu  kan biraan hin jiru. Yoo hirmaachuu kan hin 

barbaanne ta’e, mana barnootaa keessan beeksisaa.  

https://education.mn.gov/mdeprod/idcplg?IdcService=GET_FILE&dDocName=MDE033418&RevisionSelectionMethod=latestReleased&Rendition=primary
https://education.mn.gov/mdeprod/idcplg?IdcService=GET_FILE&dDocName=MDE033418&RevisionSelectionMethod=latestReleased&Rendition=primary


Odeeffannoo dabalataa akkamiinan argachuu danda’a?  

Guutummaa Isteetaa  keessatti yeroo kan qormaataa fi akkamiin qabxiiwwan qormaataa kunneen dandeettii 

barataa keessanii  kan afaan Ingilizii cimsuu akka danda’u, akkasumas waa’ee adeemsa fayyaa fi nageenya isaanii 

odeeffannoo  dabalataa argachuuf mana barumsaa keessan quunnamaa.  

ACCESS Parent Fact Sheet (ACCESS Fact Sheet kan Maatii)  kun marsariitii MDE irratti Students and Families > 

Programs and Initiatives > Statewide Testing (Barattootaa fi Maatiiwwan >  sagantaawwanii fi Kaka’umsa > 

qormaata Isteeta waliigalaa) jalatti  afaanota hedduutiin argama. Dabalataanis, odeeffannoon maatii  WIDA 

website (Marsariitii WIDA) irratti afaanota garaa garaatiin argama (lakkoofsa 3 ilaalaa). Maaloo, yoo gaaffiilee 

waa’ee ACCESS ykn Filannoon ACCESS qabaattaniif mde.testing@state.mn.us irratti e-meeyilii ergaa.  

 

https://education.mn.gov/MDE/fam/tests/
https://wida.wisc.edu/assess/access/preparing-students
https://wida.wisc.edu/assess/access/preparing-students
mailto:mde.testing@state.mn.us

